
Kantonalni sud u Novom Travniku, sudija Nijaz Krnjić, u vanparničnom postupku 
postupajući po prijedlogu predlagatelja R. Z. sin pok. A., nastanjen na adresi ..., N. 
Y. USA, ... zastupan po punomoćniku Tomislavu Zeliću odvjetniku iz Ljubuškog, 
koji je zakonski nasljednik iza smrti roditelja protupredlagatelja A.Z. i A.A. Z., radi 
priznanja strane sudske odluke o razvodu braka, dana 31.08.2022. godine, donio 
je slijedeće: 
 
 

RJEŠENJE 
 
Priznaje se presuda o razvodu braka Opštinskog suda u Geteborgu, Švedska 
predmet broj: T 2490-93, Presuda broj: DT 83 od 31.01.1994. godine koja odluka 
je pravomoćna od 02.02.1994. godine u I (prvom) stavu izreke kojom se razvodi 
brak između A. Z., rođen … godine u mjestu P., Općina G. V., B i H i A.A. Z., koji 
je zaključen dana .... godine u Matičnom uredu Gornji Vakuf i upisan u matičnu 
knjigu vjenčanih koja se void za mjesto Gornji Vakuf pod rednim brojem … za 
1978. godinu.  
 
Troškove postupka snosi predlagatelj.  
 
 

Obrazloženje 
 
Predlagatelj je putem punomoćnika Tomislava Zelić odvjetnika iz Ljubuškog ovom sudu dana 
12.08.2022. godine, podnio pismeni prijedlog za priznanje strane sudske odluke o 
razvodu braka Opštinskog suda u Geteborgu, Švedska predmet broj: T 2490-93, 
Presuda broj: DT 83 od 31.01.1994. godine koja odluka je pravomoćna od 
02.02.1994. godine, a kojom je razveden brak između vanparničnih stranaka. 
Predlagatelj je uz prijedlog priložio slijedeće dokumente: original stranu sudsku 
odluku čije se priznanje traži, prijevod strane sudske odluke ov ovlaštenog 
sudskog tumača za švedski jezik sa područja BiH, izvod iz matične knjige rođenih 
za A.Z. izdat od Matičnog ureda Općine Ljubuški broj: 05/1-13-1-3682/2020 od 
03.07.2020. godine i original punomoć za zastupanje izdatu od predlagatelja kao 
vlastodavca. 
  
Ocjenjujući osnovanost prijedloga za priznanje strane sudske odluke ovaj sud je 
utvrdio da se radi o stranoj sudskoj odluci o razvodu braka između državljana 
Bosne i Hercegovine koji koji je zaključen dana 08.08.1978. godine u Matičnom 
uredu Gornji Vakuf i upisan u matičnu knjigu vjenčanih koja se void za mjesto 
G.V.pod rednim brojem … strana … za 1978. godinu, da je odluka čije se 
priznanje traži postala pravomoćna od 02.02.1994. godine, da je odluka donesena 

od nadležnog suda, da su obje stranke učestvovale u postupku koji je predhodio 
donošenju te odluke, da odluka nije protivna odredbama Ustava Federacije BiH, 
da se reciprocitet pretpostavlja, te da nije povrijeđen međunarodni javni poredak. 
Također je utvrđeno da strana sudska odluka udovoljava uvjetima za priznanje u 
državi čiji su državljani vanparnične stranke, te da predlagatelj obzirom da je isti 
nasljednik iza smrti oba roditelja ima pravni interes da se izvrši priznanje strane 
sudske odluke od strane ovog suda.   
 
Imajući u vidu naprijed izloženo, ovaj sud je udovoljio prijedlogu i priznao stranu 
sudsku odluku u skladu sa odredbama člana 86. do 97. preuzetog Zakona o 
rješavanju sukoba Zakona sa propisima drugih zemalja u određenim odnosima 
(“Službeni list SFRJ” br. 43/82, 72/82, “Službeni list R BiH” br. 02/92), koji Zakon 
je preuzet kao republički, a potom kao federalni i koji se primjenjuje u skladu sa 
članom 458. Zakona o parničnom postupku („Službene novine F BiH“ br. 53/03, 
73/05, 19/06 i 98/15) i članom 28. stav 3. točka e) Zakona o sudovima  u 
Federaciji Bosne i Hercegovine (“Službene novine FBiH” br. 38/05).  

 
Troškove postupka snosi predlagatelj o čemu će sud donijeti posebno rješenje.  
 
Na osnovu navedenog odlučeno je kao u izreci ovog rješenja. 
 
 
                                                                                                        Sudija  
                                                                                                    Nijaz Krnjić  
 


